ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Հ/Հ
	Առարկության, առաջարկության հեղինակը և ստացման ամսաթիվը
	Առարկության, առաջարկության բովանդակությունը
	Եզրակացություն

	1
	2
	3
	4

	1.
	ՀՀ քաղաքաշինության նախարարի 18.09.12թ. թիվ 01/13.1/4577-12 գրություն
	· որոշման նախագիծը լրացնել հետևյալ խմբագրությամբ նոր` 1.1 կետով. 

“1.1 Սահմանել, որ` 

1) սույն որոշման 1-ին կետով նախատեսված բնակարանները ձեռք են բերվում Հայաստանի Հանրապետության Կոտայքի մարզի Չարենցավան համայնքում սոցիալական բնակարանային ֆոնդի ձևավորման նպատակով և այդ ֆոնդի բնակարանները համայնքի տեխնիկումի նախկին հանրակացարանի քանդման ենթակա վթարային 4-րդ աստիճանի վնասվածություն ունեցող շենքում բնակվող  ընտանիքներին հատկացվում են վարձակալության հիմունքներով  և նշված բնակարանների բնակեցման պայմաններն ամրագրվում են բնակարանը ստացող անձի և նրա ընտանիքի անդամների ու համայնքի ղեկավարի միջև կնքվող պայմանագրով. 

2) սույն կետի 1-ին ենթակետում նշված բնակարանները ստանալու իրավունք ունեն այն անձինք և նրանց ընտանիքի անդամները, որոնք մշտապես բնակվում են Հայաստանի Հանրապետության Կոտայքի մարզի Չարենցավան համայնքի տեխնիկումի նախկին հանրակացարանի քանդման ենթակա վթարային 4-րդ աստիճանի վնասվածություն ունեցող շենքում, չունեն սեփականության  բնակելի տարածություն և վերջին 5 տարիների ընթացքում չեն օտարել սեփականության իրավունքով իրենց պատկանող բնակելի տարածությունը:
· որոշման նախագծի 4-րդ կետը խմբագրել, հաշվի առնելով, որ բնակարանների ձեռքբերման չափանիշները տրված են որոշման նախագծի 2-րդ կետով. 
· որոշման նախագծի 5-րդ կետը հանել, հաշվի առնելով առաջարկվող նոր` 1.1 կետի 1-ին ենթակետի բովանդակությունը.  

· որոշման նախագծի 7-րդ կետը շարադրել հետևյալ խմբագրությամբ` 

7. Հաստատել սույն որոշման 1-ին կետում նշված բնակարաններում բնակվելու իրավունք ունեցող ընտանիքների ցուցակը` համաձայն հավելվածի:.
· որոշման նախագիծը լրացնել հետևյալ խմբագրությամբ նոր` 11-րդ կետով.

11. Հայաստանի Հանրապետության ոստիկանության պետին և Չարենցավանի քաղաքային համայնքի ղեկավարին (համաձայնությամբ)` սույն որոշումն ուժի մեջ մտնելուց հետո քանդման ենթակա հանրակացարանային շենքի բնակեցումից ազատված կացարաններում չիրականացնել քաղաքացիների կրկնակի բնակեցում և անձնագրային հաշվառում:

· հանրակացարանի շենքում բնակվող ընտանիքներին հասանելիք բնակարանի չափը (սենյակների թիվը) նշել որոշման նախագծի հավելվածում: 

	Չի ընդունվել, քանի որ որոշման 1-ին կետում տրված ձևակերպումներն արտացոլված են որոշման նածագծի այլ դրույթներում:
Ընդունվել է մասնակի, քանի որ որոշմամբ սահմանված է, որ հատկացված միջոցների շրջանակներում համայնքի կարիքների բավարարման դեպքում` հանրակացարանի բնակիչների համար բնակարանների ձեռք բերումից հետո լրացուցիչ միջոցների առկայության դեպքում համայնքը իրավունք ունի գնելու այլ բնակարաններ:
Չի ընդունվել, քանի որ լրացուցիչ բնակարանների ձեռքբերման պարագայում նախապես չեն որոշվում, թե որ ընտանիքների համար են ձեռքբերվում և ինչպիսի կազմ ունեն այդ ընտանիքները:
Չի ընդունվել, քանի որ 1.1 կետը չի ընդունվել, հետևաբար այս կետն էլ չի ընդունվել:
Չի ընդունվել, քանի որ տվյալ ցանկն ենթակա է անընդհատ փոփոխության և նպատակահարմար ենք  համարում 8-րդ կետի ձևակերպումը:
Ընդունվել է և  կատարվել է համապատասխան փոփոխություն:
Ընդունվել է և  կատարվել է համապատասխան փոփոխություն:


	2.
	ՀՀ Ֆինանսների նախարարի 14.09.12թ. թիվ 1/4.1-5/12020-12 գրություն
	«Հայաստանի Հանրապետության Կոտայքի մարզի Չարենցավան համայնքում սոցիալական բնակարանային ֆոնդ ձևավորելու մասին» ՀՀ կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն:


